
Vendim i Këshillit të Mediave të Shkruara të Kosovës ndaj 

ankesës së Demira Krujezi kundër portalit Indeksonline 

 

 

Këshilli i Mediave të Shkruara të Kosovës në mbledhjen e 

tij të mbajtur më 25 shtator 2019, shqyrtoi ankesën e 

Demira Krujezit kundër portalit Indeksonline lidhur me 

artikullin “Gruevsk frikacaku shfaqet me një femër seksi në 

një event në Hungari”, dhe mori këtë: 

 

 

 

 

 

 

                      V E N D I M  

  

 

 

- Ankesa nuk miratohet.  

 

 

 

 

 



 

 

A R S Y E T I M I 

 

 

 

Ankesa ka të bëjë me shkrimin e publikuar në portalin e 

lajmeve Indeksonline me titullin “Gruevsk frikacaku shfaqet 

me një femër seksi në një event në Hungari”. Pretendimet 

janë se përmes publikimit të këtij titulli është shkelur 

Kreu II (Raportimi i së vëtetës) pika 4 e Kodit të Mediave 

të Shkruara. 

 

Lajmi është shkruar në portalin e lajmeve Indeksonline dhe 

objekt i kësaj ankese është teksti i shkruar, e që 

rrjedhimisht ankesa është e lejueshme për trajtim dhe e 

afatshme. 

 

Pas shqyrtimit të të ankesës dhe leximit të artikullit, 

KMShK gjen se ankesa është e pa bazuar. 

 

KMShK gjeti se vlerësimi “frikacak” nuk i përgjigjet 

çështjes së shqyrtuar në lajm dhe se titulli nuk përkon me 

tekstin. Mirëpo, KMShK vendosi se gazetarët këtë 

karakterisitkë “frikacak” për Gruevskin e nxorën për shkak 

të ikjes së tij tinzare nga shteti i Maqedonisë Veriore dhe 

frikës së tij që të kthehet po aty për t’iu përgjegjur 

organeve të drejtësisë. Andaj ankesa nuk miratohet.   

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

